
Монгол Улсыг 2021-2025 онд хөгжүүлэх таван жилийн үндсэн чиглэл, Монгол 

Улсын 2021-2025 оны хөрөнгө оруулалтын хөтөлбөрийн ГХЯ-ны 2023 оны 

хэрэгжилтэд хяналт-шинжилгээ, үнэлгээ хийсэн тухай танилцуулга 

 

Монгол Улсын Их Хурлын 2020 оны 23 дугаар тогтоолоор баталсан “Монгол 

Улсыг 2021-2025 онд хөгжүүлэх таван жилийн үндсэн чиглэл” болон Монгол Улсын 

2021-2025 оны хөрөнгө оруулалтын хөтөлбөрт ГХЯ-ны чиг үүрэгт хамаарах 4 арга 

хэмжээ тусгагдсан бөгөөд 2023 оны жилийн эцсийн хэрэгжилтэд хяналт-шинжилгээ, 

үнэлгээ хийхэд биелэлт 95.0 хувьтай гарсан байна. 

Арга хэмжээний биелэлтийн үнэлгээг хүснэгтээр үзүүлбэл: 

No Арга хэмжээ Д/д Үнэлгээ 

1 Монгол Улс, Оросын Холбооны Улс, Бүгд Найрамдах Хятад Ард Улс 
хоорондын эдийн засгийн коридорыг хөгжүүлж, гадаад худалдааны 
эргэлтийг нэмэгдүүлнэ. 

4.4.1 100.0% 

2 Гуравдагч хөрш орнуудтай худалдаа, эдийн засгийн харилцааг 
өргөжүүлнэ. 

4.4.2 100.0% 

3 Монгол Улс бүс нутгийн эдийн засаг, худалдааны интеграцид нэгдэх 
бэлтгэл ажлыг хангаж, худалдааг хөнгөвчилнө. 

4.4.3 90.0% 

4 Хилийн чанадад байгаа иргэдийн эрх ашгийг хамгаалах, улс төрийн 
болон бусад эрхээ хэрэгжүүлэх, монгол хүүхэд эх хэлээрээ сурч 
боловсрох боломжийг бий болгосон эрх зүйн орчныг бүрдүүлсэн 
байна. 

5.5.3 90.0% 

 Хэрэгжилт /хувиар/  95.0% 

 

Хоёр.Монгол Улсын 2021-2025 оны хөрөнгө оруулалтын хөтөлбөр 

Монгол Улсыг хөгжүүлэх таван жилийн үндсэн чиглэлийг хэрэгжүүлэхэд 

шаардагдах хөрөнгө оруулалтын төсөл, арга хэмжээг төсөв, санхүүгийн тооцоо, эх 

үүсвэртэй нь уялдуулан нарийвчлан төлөвлөсөн энэхүү хавсралт баримт бичгийн 

хэрэгжилтийг хангах хүрээнд “Токио дахь ЭСЯ-ны барилга барих” гэсэн 1 зорилт 

дэвшүүлсэн. Төслийг хэрэгжүүлэхэд улсын төсвийн хүндрэлтэй нөхцөл байдлаас 

шалтгаалан 2023 онд төсөв батлагдаагүй тул хэрэгжсэнгүй. Токио дахь ЭСЯ-ны 

барилга нь 1971 онд баригдсан, 40 орчим жил их засваргүй ашигласан, барилгын 

хана туурга, олон жилийн газар хөдлөлтөд ан цав их гарсан, инженерийн шугам 

сүлжээ хуучирч засвар үйлчилгээ хийлгэхэд улам өндөр өртөгтэй болсон. 2018 оны 

үл хөдлөх хөрөнгийн дахин үнэлгээний ажлын хэсгийн дүгнэлтэд барилгын хананд 

ан цав үүссэн, өнгөлгөөний хавтан ховхорч унах магадлалтай, дээврийн усны 

хамгаалалт хуучирч муудсан, цас, борооны ус нэвчих, улмаар гал аюулын 

эрсдэлтэй гэсэн байна. Тус барилга нь 6-аас дээш баллын хүчтэй газар хөдлөлтийн 

хүчийг даахгүй талаар суугаа орны мэргэжлийн байгууллага, мэргэжилтнүүд нь 

сануулж, уг барилгыг буулгаж, хүчтэй газар хөдлөлтөд тэсвэртэй шинэ барилга 

барихыш зөвлөсөн болно. 

  

 

                             ГАДААД ХАРИЛЦААНЫ ЯАМ 


